REPUBLIKA E SHQIPERISE
KUVENDI

LIGJ
Nr. 10 164, daté 15.10.2009
PER AUTORITETIN RRUGOR SHQIPTAR

Né mbéshtetje t& neneve 78 dhe 83 pika 1 té Kushtetutés, me propozimin e
Késhillit té¢ Ministrave,

KUVENDI
| REPUBLIKES SE SHQIPERISE
VENDOSI:
Neni 1
Qéllimi i ligjit

Qéllimi i kétij ligji éshté krijimi i Autoritetit Rrugor Shqiptar, me kompetencat,
pérgjegjésité dhe detyrat e tij.

Neni 2
Pérkufizime

Né kété ligj termat e méposhtém kané kéto kuptime:

a) “Autoriteti” &shté Autoriteti Rrugor Shqiptar, i krijuar sipas dispozitave té
kétij ligji;

b) “Ministri” €shté ministri pérgjegjés pér ¢ce€shtjet e transportit rrugor;

c) “Rrugét shtetérore” jané rrugét e klasifikuara né pérputhje me dispozitat e
Kodit Rrugor;

¢) “Kodi Rrugor” &shté ligji nr. 8378, daté 22.7.1998 “Kodi Rrugor i
Republikés s¢ Shqipéris€”, i ndryshuar;

d) “DPRR” é&shté Drejtoria e Pérgjithshme e Rrugéve;

dh) “Rregullorja e DPRR-s¢” jané rregullat e vendosura nga ministria
pérgjegjése, né pérputhje me nenin 13 té Kodit Rrugor, e cila rishihet ¢do dy vjet;

e) “PKT” éshté Plani Kombétar 1 Transportit;

€) “IT” éshté Instituti 1 Transportit, i ngarkuar me detyrat e mirémbajtjes dhe té
pérditésimit té PKT-sé;

f) “Marréveshja e shérbimit” &sht€ marréveshja ndérmjet ministrit dhe
Autoritetit, ku pércaktohen marrédhénia ndérmjet paléve dhe funksionet, duke
specifikuar detyrimet pér fondet, planifikimin, mbarévajtjen dhe raportimin;



g) “Bordi” éshté bordi i menaxhimit t€ Autoritetit Rrugor Shqiptar;

gj) “SD” éshté PKT-ja dhe strategjia sektoriale e transportit, si dhe c¢do
dokument tjetér, gé mund té hyjé né veprim, né lidhje me transportin rrugor;

h) “Menaxhim 1 rrjetit rrugor shteté€ror” &ésht€ programimi, planifikimi,
financimi dhe mbikéqyrja né fushén e projektimit, té ndértimit, t¢ mirémbajtjes dhe té
rehabilitimit té rrugéve shtetérore.

Neni 3
Krijimi dhe statusi i Autoritetit

1. Autoriteti éshté person juridik, publik, i cili organizohet dhe funksionon né
pérputhje me dispozitat e kétij ligji, té statutit té miratuar me vendim té Keéshillit té
Ministrave dhe té legjislacionit né fuqi.

2. Autoriteti ka seliné gendrore né Tirané dhe drejtori rajonale né garge.

3. Ményra e organizimit dhe struktura e Autoritetit miratohen me vendim té
Keéshillit té¢ Ministrave.

Neni 4
Fusha e veprimtarisé sé Autoritetit

Fusha e veprimtarisé sé Autoritetit éshté menaxhimi i rrjetit rrugor shtetéror, né
pérputhje me dispozitat e Kodit Rrugor dhe té kétij ligji.

Neni 5
Funksionet e Autoritetit

1. Autoriteti ka kéto funksione:

a) pérmbushjen e detyrimeve, sipas Kodit Rrugor;

b) krijon gendrat e menaxhimit elektronik té trafikut dhe miraton statusin e tyre;

C) garanton siguri pér té gjithé pérdoruesit e rrugés né té gjitha veprimtarité qé
organizon;

¢) Krijon dhe mirémban sistemin pér administrimin e rrugéve shtetérore dhe té
urave;

d) asiston né pérditésimet vjetore dhe rishikimet pesévjecare té PKT-sé pér
sektorin e transportit rrugor, né bashképunim me Institutin e Transportit;

dh) mirémban dhe zbaton Manualin Shqiptar té Ndértimit té Rrugéve dhe
Specifikimet Teknike;

e) merr nisma pér studime, kérkime shkencore dhe eksperimente pér eficencén,
trafikun, garkullimin dhe siguriné rrugore;

€) pérgatit programe afatmesme zhvillimi dhe programin vjetor té punés pér
ndértimin, rikonstruksionin, mirémbajtjen, ruajtjen, dhe zhvillimin e rrugéve
shtetérore, né pérputhje me pérparésité e pércaktuara né dokumentet strategjike.

2. Autoriteti pérgatit njé raport vjetor pér ministriné pérgjegjése dhe Késhillin e
Ministrave, ku pasqyron veprimtariné e kryer dhe planin né vazhdim. Raporti
publikohet né internet.

3. Autoriteti mban librat kontabél, harton e publikon té dhénat financiare dhe



raportet pér gjendjen e ecurisé sé veprimtarisé, pérfshiré dhe raportet e kontrollit té
ekspertéve kontabél té autorizuar, né pérputhje me ligjin pér kontabilitetin dhe
pasqgyrat financiare.

4. Autoriteti raporton te ministri pérgjegjés pér veprimtariné e realizuar, né
pérputhje me kété ligj.

Neni 6
Ministri

1. Né pérputhje me standardet, ministri mund té marré nismén pér kalimin e
njé pjese té rrugéve me ent pronar shtetin apo entet e tjera pronare, sipas pércaktimeve
té Kodit Rrugor, kur gjykon se funksionimi i tyre mund té kryhet mé miré nga
Autoriteti sesa prej entit pérkatés.

2. Ministri, né zbatim té politikave dhe pérparésive té pércaktuara, lidh
marréveshje shérbimi me autoritetin, ku pércaktohen kompetencat, té drejtat e
detyrimet, nivelet e mbéshtetjes, pérgjegjésité dhe raportimi, si dhe treguesit kryesor
té performanceés sé shérbimit té kryer.

Neni 7
Organet e Autoritetit

Organet e Autoritetit jané:
1) Bordi;
2) Drejtori i pérgjithshém.

Neni 8
Bordi i menaxhimit

1. Bordi éshté pérgjegjés pér menaxhimin e veprimtarisé sé Autoritetit.

2. Bordi pérbéhet nga 7 anétaré, té cilét emérohen nga Késhilli i Ministrave me
propozimin e institucioneve pérkatése.

Pérbérja e bordit &shté si mé poshté:

a) 1 pérfagésues i ministrisé pérgjegjése pér transportin rrugor;

b) 1 pérfagésues i ministrisé pérgjegjése pér financat;

¢) 1 pérfagésues i ministrisé pérgjegjése pér pronén shtetérore;

¢) 1 pérfagésues i ministrisé pérgjegjése pér pushtetin vendor;

d) 1 pérfagésues nga shoqgata e kontraktoréve;

dh) 1 pérfagésues nga Dhoma e Tregtisé dhe Industrisé;

e) 1 pérfagésues nga Shoqgata e Inxhinieréve Konsulenté.

3. Mbledhja e bordit zhvillohet kur jané té pranishém mé shumé se gjysma e
anétaréve té tij.

4. Bordi merr vendimet me shumicén e votave té té gjithé anétaréve té tij.

5. Né rast largimi té anétaréve té bordit, zévendésimi i tyre béhet né pérputhje
me pikat 2 dhe 7 té kétij neni.

6. Pagesa e anétaréve dhe kryetarit té bordit, e drejtorit té pérgjithshém dhe e
punonjésve té autoritetit, béhet né pérputhje me legjislacionin né fuqi.

7. Anétarét e Bordit emérohen pér njé afat 5-vjecar, me té drejté rizgjedhjeje.



8. Bordi, né mbledhjen e tij té paré, zgjedh zévendéskryetarin. Kryetari éshté
pérfagésuesi i ministrisé pérgjegjése pér transportin rrugor.

Neni 9
Kriteret dhe kushtet pér t’u zgjedhur anétar i bordit

1. Anétarét e bordit duhet té jené personat me pérvojé né lidhje me rrugét,
transportin, ¢éshtjet industriale, tregtare, financiare, juridike apo mjedisore.

2. Anétari i bordit duhet té plotésojé kéto kushte:

a) té jeté shtetas shqiptar dhe té banojé né Republikén e Shqipérisé;

b) té kété arsimin e larté dhe pérvojén, sipas pikés 1 té kétij neni;

C) té mos jeté i dénuar penalisht;

¢) t€ mos jeté shkarkuar nga detyra apo té mos keté marré masa disiplinore
gjaté ushtrimit té detyrés;

d) té mos keté konflikt interesash me detyrén.

Neni 10
Largimi nga detyra

Anétari i bordit lirohet nga detyra, me vendim té organit gé e ka eméruar, kur:

a) dénohet nga gjykata me vendim té formés sé preré, pér kryerjen e njé krimi;

b) béhet i paafté pér té kryer detyrén pér shkak sémundjeje;

c) mungon brenda njé viti né mé shumé se né 1/3 e mbledhjeve té Bordit;

¢) vértetohet se nuk pérmbush mé detyrimet e shkronjés “d” t&€ nenit 9 t& kétij
ligji;

e) né ményré té pérséritur, mbi dy heré radhazi, pengon formimin e kuorumit té
nevojshém pér mbajtjen e mbledhjes sé bordit.

Neni 11
Detyrat dhe té drejtat e bordit

Bordi éshté organi i vetém pérgjegjés pér:

a) pércaktimin e politikave té biznesit té Autoritetit;.

d) vendimet, gé rregullojné veprimtariné e Autoritetit;

¢) miratimin e rregullores sé brendshme té Autoritetit;

¢) miratimin e programeve té brendshme vjetore dhe té buxhetit korrespondues
té Autoritetit.

Neni 12
Pérgjegjésité e drejtorit té pérgjithshém
1. Pérgjegjésité e drejtorit té pérgjithshém jané:
a) siguron drejtimin dhe administrimin efektiv té Autoritetit;

b) zhvillon, zbaton e realizon veprimtarité e pércaktuara nga ky ligj;
C) pérgatit dokumentacionin e Autoritetit pér burimet njerézore dhe i



administron kéto burime dhe kualifikimin e tyre;

¢) pérfagéson Autoritetin né ministriné pérkatése dhe né marrédhénie me té
treté;

d) siguron zbatimin e politikave té Autoritetit dhe té kérkesave té tjera ligjore
pér kété Autoritet;

dh) siguron té dhéna pér bordin drejtues pér ¢éshtjet, gé lidhen me Autoritetin;

e) bashképunon né hartimin e politikave, gé synojné pérmirésimin e
veprimtarisé sé Autoritetit dhe vé né dijeni bordin pér kéto politika;

€) zbaton detyra té tjera, té caktuara nga bordi;

f) eméron népunésit dhe personelin e nevojshém té Autoritetit, té pérzgjedhur
nga njé térési kandidatésh té kualifikuar, né pérputhje me dispozitat e parashikuara né
Kodin e Punés;

g) merr pjesé né mbledhjet e bordit pa té drejté vote.

2. Drejtori i pérgjithshém emérohet nga Kryeministri me propozimin e ministrit
dhe nuk éshté anétar i bordit. Drejtori i pérgjithshém éshté menaxheri i pérgjithshém i
Autoritetit dhe vepron sipas autoritetit t¢ deleguar nga bordi, duke i raportuar
drejtpérdrejt atij.

3. Drejtori i pérgjithshém eméron drejtorét e drejtorive rajonale né garge.

4. Drejtori i pérgjithshém zbaton politika pér forcimin e Autoritetit dhe té
pérgjegjésive, informon stafin pér nivelin e punés sé tyre dhe kryen detyrat publike,
duke ruajtur mirébesimin, integritetin dhe profesionalizmin e shérbimeve té kryera
nga Autoriteti.

Neni 13
Financimi

1. Autoriteti, pér realizimin e funksioneve té parashikuara né kété ligj, harton
buxhetin vjetor, sipas pércaktimeve ligjore né fuqi.

2. Ministri, né pérputhje me Kkushtet pér té cilat éshté réné dakord né
marréveshjen e shérbimit, pér ¢do vit financiar, autorizon pérdorimin e fondeve té
miratuara né Buxhetin e Shtetit pér funksionimin e Autoritetit.



Neni 14
Dispozita kalimtare
Drejtoria e Pérgjithshme e Rrugéve, me hyrjen né fuqi té kétij ligji,
transformohet né Autoritetin Rrugor Shtetéror. Té gjitha té drejtat, detyrimet dhe
funksionet e DPRR-sé do té vazhdojné té ushtrohen prej saj, deri né fillimin e
veprimtarisé se organeve té Autoritetit.
Neni 15
Dispozita e fundit

Ngarkohet Késhilli i Ministrave gé, brenda tre muajve nga hyrja né fugi e kétij
ligji, né zbatim té pikave 1 dhe 3 té nenit 3, té nxjerré aktet e nevojshme nénligjore.

Neni 16
Hyrja né fuqi
Ky ligj hyn né fuqi 15 dité pas botimit né Fletoren Zyrtare.

KRYETARE
Jozefina Topalli (Coba)



